
Pendahuluan

"...carilah damai sejahtera
(keharmonian; bebas daripada ketakutan,
amarah dan konfliks moral) dan berusahalah
dengan bersungguh-sungguh untuk
mendapatkannya. [Bukan hanya setakat
merindukan hubungan yang sejahtera dengan
Tuhan, sesamamu atau dirimu sendiri tetapi
berusaha sungguh-sungguh untuk
mendapatkannya!]"

1 Petrus 3:11

Saya berdoa supaya buku tentang damai
ini akan membantu kamu belajar menikmati
"...damai sejahtera dari Tuhan yang tidak
mungkin difahami oleh semua manusia..."
(Fil. 4:7).






Adakah Kamu Menikmati
Damai Sejahtera?

Adakah Kamu Menikmati
Damai Sejahtera?

Setiap anak Tuhan yang dilahirkan
semula harus menikmati kehidupan yang
penuh dengan damai sejahtera. Firman Yesus
di dalam Yohanes 14:27:

"Damai sejahtera Aku tinggalkan dengan
kamu; damai sejahtera-Ku sendiri Kuberikan
kepada kamu. Damai sejahtera yang
Kuberikan kepada kamu bukan seperti yang
diberi oleh dunia. Janganlah kamu risau dan
janganlah takut. [Jangan biarkan dirimu
terganggu, berasa takut, terancam dan
khuatir.]"

Ayat ini sangat berkuasa. Bacalah ia
berkali-kali. Ambil masa sekurang-kurangnya
5 minit untuk merenungkannya dan biarkan
ia manyusup masuk dalam hati dan fikiranmu.

Mula-mula sekali mari kita perhatikan

bahawa damai sejahtera yang ditawarkan oleh
Yesus adalah damai sejahtera yang istimewa,
tidak seperti yang diberikan oleh dunia. Damai
sejahtera duniawi bergantung kepada perasaan
yang mana hanya dialami apabila
kehidupanmu berjalan seperti yang kamu
inginkan. Walau bagaimana pun, damai
sejahtera itu akan hilang serta-merta apabila
perjalanan hidupmu tidak seperti yang kamu
kehendaki dan akan digantikan dengan
kesedihan. Damai sejahtera yang diberikan
oleh Yesus wujud dalam masa suka atau duka,
ketika kamu berkelimpahan atau ketika kamu
ketandusan. Damai sejahtera ini wujud
mahupun di tengah-tengah badai dan taufan
kehidupan.

Memang indah jika segala sesuatu
sentiasa berlaku seperti yang kamu kehendaki.
Tetapi berdasarkan pengalaman kita, perkara
seperti ini tidak pernah terjadi. Sebagai
seorang Kristian, dengan iman yang saya ada
saya pernah bergelut beberapa tahun lamanya
untuk menyinkgirkan serta melepaskan diri
daripada masalah dan tekanan dalam hidup
saya. Malangnya, segala usaha saya hanya
menambahkan lagi kekecewaan saya. Setelah
beberapa lama melihat dan mengalami

pekerjaan Tuhan dalam kehidupan saya,
barulah saya sedar bahawa saya sepatutnya
menggunakan iman yang saya ada untuk
bertenang ketika menempuhi segala masalah
dan tekanan. Saya harus menghentikan si iblis
daripada merampas damai sejahtera daripada
saya hanya kerana saya menjadi gundah gelana
disebabkan masalah yang mendatang.

Yesus berkata di dalam Yohanes
14:27,"Jangan biarkan dirimu terganggu."
Semakin lama saya membaca dan
merenungkan ayat ini, saya sedar bahawa saya
sedang melakukannya. Dalam ayat yang sama
Dia juga mengatakan, "Janganlah kamu risau
dan janganlah takut."

Dalam Markus 4:40, Yesus mencela
kekurangan iman murid-murid-Nya sehingga
ketenteraman mereka hilang dalam angin
ribut itu. Yesus sebaliknya begitu tenang dan
tenteram. Dia malahan tertidur di bahagian
belakang perahu itu manakala murid-murid-
Nya menjadi panik dan sangat tertekan.

Bagaimana pula dengan kamu? Adakah
kamu juga sedang menikmati kedamaian
bersama Yesus di belakang perahu? Jika kamu

tidak memiliki damai sejahtera, kamu tidak
akan dapat menikmati kehidupan.



Bagaimana Menikmati
Damai Sejahtera

Bagaimana Menikmati
Damai Sejahtera

Satu-satunya hal yang terpenting ialah
panduan yang menerangkan "bagaimana"
untuk mendapatkan perkara yang kamu ingini.
Mengatakan bahawa kamu perlukan damai
scjahtera ialah langkah yang pertama. Namun,
kamu tidak akan sampai ke mana jika kamu
tidak diberitahu akan cara-cara yang praktikal
untuk memperolehi damai sejahtera.

Ada satu hal yang begitu banyak
menolong saya untuk menikmati kehidupan
yang aman sejahtera. Saya menyedari bahawa
ia adalah sia-sia dan sangat mengecewakan
apabila "cuba melakukan sesuatu yang pada
hakikatnya tidak dapat saya lakukan." Adakah
kamu sedang melakukannya? Tuhan telah
menentukan waktu yang sempurna untuk
scgala sesuatu. Kamu harus menantikan masa
itu. Umumnya, kamu tidak dapat melakukan
perkara-perkara di luar waktu yang telah

ditetapkan.

Malah jika kamu menghasilkan sesuatu
di luar waktunya, kamu tidak akan berasa
gembira. Belajarlah menantikan Tuhan, maka
kamu akan membawa kemuliaan bagi Tuhan
dan hal ini akan memberimu damai sejahtera.

Adakah kamu sedang cuba melakukan
sesuatu yang mustahil? Adakah kamu cuba
mengubah orang-orang di sekitarmu --
mungkin orang yang telah kamu kahwini,
salah seorang anak kamu, seorang teman atau
seorang saudara kamu? Manusia tidak dapat
mengubah manusia. Hanya Tuhan saja dapat
memasuki hati seseorang dan menimbulkan
keinginannya untuk berubah. Jika kita
memaksa orang lain berubah, ia merampas
damai sejahtera orang lain. Kita diciptakan
bukan untuk diletakkan di bawah peraturan.
Manusia memerlukan kebebasan dan ruang
untuk bergerak.

Saya cuba memaksa Dave supaya
berhenti bermain golf beberapa tahun selepas
perkahwinan kami. Pada pendapat saya, dia
banyak menghabiskan masa bermain dan saya
mahu selalu bersamanya. Saya mencuba

pelbagai cara tetapi semuanya tidak berjaya,
maka saya sangat tertekan. Kadang-kadang
dia mengalah dan berhenti bermain untuk
seketika. Apa yang menarik ialah walaupun
saya mendapat apa yang saya inginkan, saya
masih tidak mendapat ketenangan. Ini kerana
saya cuba mendapatkannya dengan cara yang
salah. Jika kamu cuba memaksa seseorang
untuk berubah, ia akan menggugat damai
sejahteramu.

Adakah kamu sangat tertekan kerana
kamu tidak berada pada posisi yang kamu
kehendaki secara rohani? Adakah kamu cuba
mengubah dirimu? Kamu harus bekerjasama
dengan Roh Kudus untuk perkara-perkara
yang Dia mahu lakukan di dalam hidupmu.
Dia sedang membawamu ke arah
kesempurnaan atau kematangan dan kamu
tidak dapat melakukan hal ini sendirian.

Saya pasti ianya satu perkara yang biasa
bagi kamu untuk melakukan sesuatu yang
dapat mengubah perkara-perkara yang kamu
tidak sukai. Jadilah seorang yang realistik
untuk seketika ini. Sejauh manakah kamu
dapat mengubah perkara-perkara tersebut?
Adakah kamu sewenang-wenangnya

mengecewakan diri sendiri lantaran kehilangan
damai sejahtera pada saat kamu sepatutnya
bersandar pada Tuhan, menantikan-Nya juga
waktu-Nya, serta mempercayakan dirimu dan
orang yang kamu sayangi ke dalam tangan-
Nya?

Biar saya menyimpulkannya dengan ini:
jika kamu "cuba melakukan sesuatu yang pada
hakikatnya tidak dapat kamu lakukan," kamu
akan kecewa dan tidak dapat menikmati damai
sejahtera.



Dituntun Oleh Perasaan
Damai

Dituntun Oleh Perasaan
Damai

Kolose 3:15 mengatakan:
"Hendaklah damai sejahtera
(keharmonian jiwa) yang diberi oleh Kristus
menolong kamu membuat keputusan tentang
apa yang harus dilakukan.."

Seseorang pengadil dalam sesuatu
permainan menentukan sama ada kamu masuk
atau keluar. Kedamaian juga berperanan
menentukan sama ada sesuatu perkara harus
berlaku di dalam kehidupanmu atau tidak.

Ramai orang tidak menikmati
kedamaian atau ketenangan kerana mereka
tidak melakukan kehendak Tuhan. Mereka
lebih mengutamakan kehendak sendiri
daripada kehendak-Nya. Mereka lebih suka
melakukan apa yang mereka suka atau apa
yang mereka fikirkan betul di sebalik
melakukan Firman-Nya. Mereka tidak peduli

sama ada mereka berasa damai melakukan
sesuatu hal atau tidak. Saya sentiasa mahu
melakukan perkara yang baik. Walau
bagaimana pun, saya harus melupakannya
jika saya tidak berasa tenteram melakukannya.
Biarlah kedamaian menuntunmu. Jangan beli
sesuatu jika kamu tidak merasakan damai
berbuat demikian. Sekalipun kamu sangat
mengingininya, kamu akan kesal jika ia
bertentangan dengan pimpinan Roh Kudus.

Sekali-sekala saya diberikan peluang
untuk menyampaikan Firman Tuhan. Saya
mahu mengambil peluang itu tetapi saya tidak
berasa damai. Saya telah mempelajari jika
saya teruskan mengambil peluang itu, di
pengkhirannya saya akan mendapati bahawa
saya tidak sepatutnya berbuat demikian.
Sepatutnya saya tidak melakukannya apabila
saya tidak memiliki perasaan damai.

Saya teringat satu jemputan ketika saya
mula-mula menjelajahi berlainan tempat untuk
melayani. Ketika itu jemputan untuk
menyampaikan Firman Tuhan sangat sedikit
dan biasanya saya menerima kesemua
jemputan yang ada. Saya telah menerima satu
jemputan ke gereja di Texas dan ia sangat

menggembirakan saya pada masa itu. Saya
memberikan persetujuan dengan serta-merta.
Dua minggu kemudian, jiwa saya tersiksa
setiap kali memikirkannya, dan perasaan itu
semakin lama semakin kuat. Saya betul-betul
tidak dapat merasakan ketenteraman dan
Tuhan tidak memberikan sebabnya kepada
saya.

Saya terus menunggu. Akhirnya saya
menghubungi mereka dan memohon pelepasan
daripada komitmen itu. Saya memberitahu
mereka bahawa saya hanya akan datang jika
tiada pengganti yang sesuai tetapi untuk itu
pun saya tidak merasakan kedamaian. Mereka
kemudiannya bersetuju untuk melepaskan
saya.

Beberapa minggu kemudian saya dapati
rupa-rupanya gereja asal saya melakukan
pentahbisan bangunan baru dalam minggu itu.
Saya melayani di gereja itu sebelum saya
memulakan pelayanan secara bersendirian
dan kehadiran saya adalah penting dalam acara
itu.

Mengapa Tuhan tidak memberitahu saya
secara langsung tentang hal itu? Atas sebab-

sebab tertentu, Dia memilih untuk berdiam
diri. Firman-Nya mengajar kita supaya
membiarkan perasaan damai menuntun kita.
Selalunya itulah cara Tuhan menyatakan
kepadamu sama ada kamu hidup menurut
kehendak-Nya atau tidak.

Kamu tidak akan menikmati kedamaian
jika kamu hidup mengikuti kehendakmu
sendiri  dan bukan pimpinan-Nya.



Apakah Yang Menggugat
Ketenanganmu?

Apakah Yang Menggugat
Ketenanganmu?

Setiap individu pasti risau terhadap
beberapa perkara. Seumur hidupmu si iblis
mengkaji keperibadianmu. Barangkali dia
lebih mengenali kamu daripada dirimu sendiri.
Dia tahu apa yang membimbangkanmu. Kamu
harus tahu apa yang membimbangkan kamu
dan berwaspada supaya tidak kehilangan
ketenanganmu di saat ianya terjadi.

"Penggugat damai sejahtera" adalah
berbeza-beza bagi setiap orang. Ada perkara
yang membimbangkan saya tetapi tidak
membimbangkan Dave. Misalnya, saya
sukakan suasana yang senyap sedangkan Dave
pula tidak terganggu oleh kebisingan. Dia
dapat membaca sebuah buku ketika salah
seorang anak perempuan kami memasang
radio dengan kuat dan dalam masa yang sama
anak lelaki kami yang berumur 9 tahun
bermain dengan anjing kami.

Saya tidak suka tergesa-gesa dan saya
tidak suka terlewat. Kadang-kadang Dave
gemar menangani tugasan yang berlebihan
dalam tempoh waktu yang dia ada. Akhirnya
tugasan kami terpaksa diselesaikan dalam
keadaan yang tergesa-gesa. Ini adalah perkara
yang iblis tahu tentang saya dan dia akan
menggunakannya untuk menggugat
ketenteraman saya. Apabila kami hendak pergi
ke tempat lain, Dave mahu berada di lapangan
terbang sejam sebelum waktu berlepas. Dia
juga mahu berada di padang golf lebih awal
apabila dia mahu bermain golf. Dave akan
mula kehilangan ketenteramannya apabila dia
terlewat ke acara itu.

Iblis menggunakan taktik yang berbeza
terhadap kita kerana kita berbeza antara satu
sama lain. Jadilah bijak melebihi dia. Dia
merencanakan agar kamu mengalami
kekecewaan. Apakah yang menggugat
ketenteramanmu? Buat satu senarai dan
bincangkannya bersama keluargamu. Cari
perkara yang benar-benar mengganggu
mereka dan cuba bantu sesama sendiri untuk
mengelakkan keadaan itu.

Dave ialah seorang pemain golf serius.

Saya juga seorang pemain golf tetapi hanya
untuk keseronokan semata-mata. Namun, saya
sedar bahawa saya tidak seharusnya bermain-
main secara keterlaluan ketika bermain golf
dengan Dave atau mengusik apabila pukulan
bolanya tidak baik. Saya harus melakukan
sesuatu yang menyenangkan hatinya.
Mengganggu ketenteraman seseorang tidak
mendatangkan apa-apa keuntugan. Apabila
kamu tinggal bersama seseorang dalam jangka
masa yang lama, kamu akan mengetahui
kelemahannya seperti juga dirimu sendiri.
Justeru itu "cubalah menolong satu sama lain
untuk mengawal kelemahan masing-masing."

Dave membantu dalam kelemahan saya.
Dia berusaha memastikan keadaan sekeliling
tenang ketika saya mahu belajar atau berehat.
Dia menggalakkan saya berehat kerana dia
tahu apabila saya terlalu letih, si iblis akan
menggugat ketenteraman saya. Galatia 6:2
mengatakan, "Hendaklah kamu saling
menolong memikul beban." Kita harus
memikul kelemahan sesama kita, sedar
bahawa kita sendiri pun memiliki banyak
kelemahan dan berdoa untuk satu sama lain.






Mengapa Iblis
Berusaha Menggugat
Kedamaianmu?

Mengapa Iblis
Berusaha Menggugat
Kedamaianmu?

Kita tahu bahawa damai sejahtera
mendekatkan kita kepada Roh Kudus. Dalam
erti kata lain, Roh Kudus hanya bekerja dalam
keadaan yang penuh kedamaian. Ada kuasa
di dalam damai sejahtera, dan saya percaya
inilah sebabnya Yohanes 14:27 mengatakan
kita mewarisi damai sejahtera dari Yesus.
Kata Yesus,"... damai sejahtera-Ku sendiri
yang Aku beri kepada kamu." Dalam erti kata
lain, Dia mengkehendaki damai sejahtera-Nya
diberikan bagi kita.

Jika kamu menghadapi masalah dan iblis
tidak dapat mengecewakan kamu di dalam
hal itu, maka dia tidak berkuasa ke atasmu.
Kekuatanmu ialah mengekalkan sikap tenang,
damai dan yakin manakala kekuatan iblis pula
ialah menyebabkan kamu terganggu dan

berasa takut.

Pastikan kamu tenang ketika berada
dalam kesusahan dan tidak tergoda dengan
si iblis yang seronok dengan usahanya
mengganggu emosimu. Lazimnya, perkara
pertama yang dilakukan oleh orang yang
emosional ialah mengatakan sesuatu di luar
kawalannya. Ini akan membuka jalan kepada
si iblis untuk menggiatkan lagi usahanya.

Yakobus 3:5,6 (dengan kata lain)
mengatakan walaupun lidah merupakan
anggota kecil dari tubuh tetapi ia dapat
membakar hutan yang besar. Ia
menghanguskan seluruh hidup kita dengan
api yang berasal dari neraka. Melalui ayat ini
kamu dapat melihat bahawa iblis mahu kamu
hilang kawalan agar dia dapat menguasai
kamu. Ingat, si iblis sentiasa merencanakan
kekacauan dalam hidupmu.

Mungkin kamu sedar si iblis akan
bekerja lebih masa ketika kamu sedang
bersiap-siap untuk ke gereja atau belajar
Alkitab. Selama bertahun-tahun bagi kami
sekeluarga, pagi Ahad amat berbeza daripada
hari-hari lain, dan biasanya kami jarang pergi



Mengapa Iblis Berusaha Menggugat Kedamaianmu?e 3 7

ke gereja dengan hati yang tenteram.

Segala sesuatu menjadi kacau-bilau pada
pagi Ahad, tidak seperti hari-hari lain. Hari-
hari lain anak-anak kami dapat berkumpul
besama-sama dengan baik tetapi tidak pada
pagi Ahad. Saya menjadi semakin tertekan
dengan suasana yang semakin bising dan riuh.
(Ingat, saya tidak sukakan kebisingan.)

Akhirnya saya mula merungut. Dave
tidak sukakan rungutan dan dia akan menyuruh
saya supaya berhenti merungut. Saya
mcradang lalu bertengkar dengannya dan
anak-anak kami akan menangis.

Di tengah-tengah keadaan ini anjing pula
berlari di sekeliling rumah dengan sebelah kasut
yang harus dipakai oleh seseorang. Saya pula
akan berteriak, "Cepat! Kita akan lewat!"
Saya pasti kamu dapat membayangkan situasi
ini.

Ketika saya membaca Yakobus 3:18,
saya sedar mengapa hal ini selalu berlaku
apabila kita hendak mendengar Firman-Nya.
Ayat ini mengatakan, "Kebaikan adalah hasil
daripada benih damai sejahtera yang ditanam

oleh orang yang suka akan damai sejahtera."

Untuk membolehkan Firman Tuhan
berakar dan menghasilkan buah-buah yang
baik di dalam kehidupan kita, Ia harus
disampaikan atau diajarkan oleh seorang yang
sukakan damai sejahtera. Selain itu, kita juga
perlu berada dalam keadaan damai ketika
mendengarkan Firman-Nya.

Fikirkan tentang dirimu sendiri. Berapa
kali masalah mengacau-bilaukanmu sebelum
kamu mendengarkan Firman-Nya?
Waspadalah terhadap rancangannya. 2
Korintus 2:11 mengatakan "Iblis tidak
berpeluang untuk menguasai kita, kerana kita
mengetahui rancangannya." Iblis
menggunakan tipu muslihatnya untuk
menyesatkan manusia. Biarlah
kebijaksanaanmu melebihi si 1iblis.

1 Petrus 5:8 mengatakan: "Berjaga-
jagalah dan berwaspadalah kerana Iblis,
musuh kamu merayau-rayau seperti singa
yang mengaum sambil mencari mangsa."

Jangan biarkan ia berlaku ke atasmu!
Saya mendesak kamu supaya lebih

berwaspada. Setiap kali kamu mulai
merasakan kekacauan atau kekecewaan,
tunyalah dirimu sendiri dengan soalan ini:
"Apakah yang cuba dilakukan oleh si iblis?
Apakah akibatnya jika saya menerima
perasaan yang negatif ini?"

Efesus 4:26,27 juga mengajar kita
supaya mengelakkan diri daripada
kekecewaan. Ayat 26 mengatakan, "Jika kamu
marah, janganlah biarkan kemarahan itu
menyebabkan kamu berdosa. Janganlah marah
sepanjang hari." Dengan kata lain, "Lepaskan
dirimu daripada tekanan."

Ayat 27 mengatakan, "Janganlah beri
peluang kepada iblis." Ketika perasaan kamu
terganggu, kamu kehilangan sukacita. Ketika
kamu kehilangan sukacita, kamu kehilangan
kekuatan. Nehemia 8:10 mengatakan,
"...Kesukaan yang diberi oleh TUHAN kepada
kamu akan menguatkan kamu." Di dalam
Mazmur 42:5, Daud berbicara kepada dirinya
sendiri, "Mengapa engkau...gelisah di dalam
diriku?" Yesaya 30:15 mengatakan, "..dengan
tinggal tenang dan percaya terletak
kekuatanmu..." Sekali lagi kita perhatikan
bahawa iblis hendak kita gelisah untuk



40 » Damai

menggugat kekuatan kita.

Saya belajar dari Roh Kudus bahawa
Dia bekerja dalam suasana yang damai. Iblis
bekerja dalam suasana yang huru-hara.
Peliharalah suasana yang damai dalam
rumahmu, pekerjaanmu, gereja atau
pelayanan. Dengan ini kamu memuliakan
Firman dan Roh Tuhan. Kamu akan menerima
hasil daripada kepatuhanmu.

Ingat, Yesus telah mengutus 70 orang
pengikut secara berdua-dua untuk melakukan
hal-hal yang besar: mengusir roh-roh jahat,
menyembuhkan yang sakit dan memberitakan
Injil-Nya. Jika mereka tidak diterima (secara
damai), mereka kebaskan debu yang melekat
pada kaki mereka dan meneruskan perjalanan
(Lukas 10:1-11,17). Mengapa? Pekerjaan
mereka tidak akan berhasil jika mereka tidak
tinggal di dalam damai sejahtera.

Saya yakin kamu sedang menerima
wahyu tentang mesej yang terkandung di
dalam buku ini. Berusahalah menguasai dirimu
dengan sedaya-upaya untuk tinggal tetap di
dalam damai sejahtera.

Dalam Lukas 22:46, Yesus mengajar
kita berdoa supaya tidak menghadapi cubaan.
Kata-Nya kepada murid-murid-Nya, "Jangan
bersandar pada kekuatanmu sendiri untuk
menentang iblis dalam keadaan ini.
Berdoalah setiap hari supaya anugerah Tuhan
menyertaimu ketika menentang cubaan iblis
untuk menggugat damai sejahteramu. Mohon
supaya Tuhan menolong menguatkanmu. Ingat,
Yohanes 15:5 mengatakan, "..tanpa Aku kamu
tidak dapat berbuat apa-apa." Jangan cuba
melakukannya sendiri! Mohonlah bantuan.
Kamu dapat melakukan segala sesuatu di
dalam Kristus (Filipi 4:13) tetapi tidak dengan
dirimu sendiri. Rendahkan hatimu jika kamu
mahu Tuhan membantumu.,

1 Petrus 5:5 mengatakan, "..Tuhan
menentang orang yang sombong, tetapi Dia
merahmati orang yang rendah hati." Sebagai
kesimpulannya, iblis menggugat damai
sejahteramu supaya kekuatanmu turut terjejas.
Dia mahu kamu menjadi lemah dan tidak
berdaya, tetapi saya mendorong kamu supaya
"..membina kekuatan dengan menerima
kekuatan daripada kuasa Tuhan" (Ef.6:10).
Tetaplah di dalam damai sejahtera!






Kedudukan Orang-Orang
Percaya Semasa
Menghadapi Pencubaan






6

Kedudukan Orang-Orang
Percaya Semasa
Menghadapi Pencubaan

Efesus 6:13 mengatakan, "..setelah kamu
berjuang sampai akhir, kamu tidak akan
berganjak sedikit pun [tetap berdiri di dalam
kedudukanmu]." Apakah "kedudukanmu"?
Ii'fesus 2:6 mengajar kita bahawa kita
ialah di dalam Kristus. Perkataan berdiri
diterjemah daripada perkataan Greek iaitu
histemi. Salah satu maksudnya ialah "kekal".
Perkataan Greek untuk kekal di dalam Yohanes
15:7 ialah meno dan salah satu maksudnya
ialah "berdiri". Kata Yesus, "Jika kamu tetap
bersatu dengan Aku, dan ajaran-Ku kamu
simpan di dalam hati, mintalah apa sahaja
yang kamu kehendaki daripada Bapa, dan
permintaan kamu itu akan dipenuhi." (Yohanes
15:7). Posisi kekal ialah satu kedudukan yang
berkuasa.

Ibrani 4 mengatakan jika kamu berhenti
bersusah payah tetapi bersandar pada iman
dan kepatuhanan untuk berisytirahat di
hadapan Tuhan, kamu akan mendapatkannya.
Ketika menghadapi pencubaan, bertindaklah
menurut pimpinan-Nya, kekalkan posisimu
di dalam Kristus, dan kamu akan
memerhatikan pekerjaan Tuhan bagimu.
Alkitab mengatakan, "..Berdirilah tetap dan
lihatlah keselamatan dari TUHAN"
(Kel. 14:13). Kesemua perkataan ini - tinggal,
kekal, rehat, berdiri dan di dalam Kristus -
mengatakan dasar yang sama. Jangan
hilangkan damai sejahteramu!

Filipi 1:28 ialah salah satu ayat penting
yang menerangkan mesej ini dengan jelas.
Bunyinya:

"Janganlah takut akan orang yang
menganiaya kamu; tabahkanlah hati. Hal itu
akan membuktikan bahawa mereka akan kalah
dan kamu akan menang, kerana Tuhan sendiri
yang memberi kemenangan kepada kamu."

Ketika kamu diancam, tetaplah damai.
Itu akan mengalahkan iblis. Dia tidak dapat
berbuat apa-apa jika dia gagal mengganggu

hidupmu. Kemampuan untuk bertenang dan
berisytirahat di hadapan Tuhan menunjukkan
kamu memiliki iman kerana Ibrani 4
mengatakan mereka yang dapat berisytirahat
di hadapan Tuhan ialah orang-orang yang
percaya kepada-Nya.

Teruskan dan nikmati kehidupanmu
semasa Tuhan bekerja dalam setiap masalahmu.
Saya percaya adalah suatu kesalahan jika
seseorang tetap bergembira ketika menghadapi
masalah. Kita juga sering berasa sangat sedih
apabila tidak dapat melakukan apa-apa.

Saya juga pernah mengalami pemikiran
seperti ini dalam tahun-tahun yang telah
berlalu. Apabila Dave dan saya menghadapi
sesuatu masalah, dia masih dapat bergembira
dan terus menikmati kehidupannya. Saya pula
berasa sangat sedih dan meradang dengannya
kerana dia tidak bersedih dengan saya.

Kami sering menghadapi masalah
kewangan. Nampaknya Dave memiliki iman
yang hebat dalam hal ini. Dia akan
mengatakan, "Kita memberi persepuluhan dan
sumbangan kepada yang memerlukan. Alkitab
mengatakan, "Serahkanlah segala

kekhuatiranmu kepada Tuhan, kerana Dia
mengambil berat tentang kamu." (1 Pet. 5:7).
Alkitab juga mengatakan Tuhan akan
memenuhi segala keperluan kita (Fil.4:19).
Jadi mengapa saya harus khuatir tentangnya?
Kekhuatiran tidak dapat memberikan wang."

Ini adalah "pendirian" Dave. Ketika
Tuhan bekerja dalam masalah itu, Dave
meneruskan kehidupannya. Saya katakan
padanya, "Saya tahu semuanya itu, Dave.
Tetapi kamu tidak harus berdiam diri sahaja."
Saya mahu dia melakukan sesuatu. Dia akan
berkata, "Baiklah, Joyce. Apakah yang kamu
mahu saya lakukan?" Dan saya menjawabnya
begini, "Kamu seharusnya berdoa." Dave pula
akan berkata, "Saya telah berdoa dan mohon
supaya Tuhan memberi perhatian terhadap
masalah itu. Saya juga mohon supaya
Dia menunjukkan apa yang Dia mahu saya
lakukan. Dia belum menunjukkan apa-apa
dan saya tidak tahu mengapa pula saya harus
bersedih."

Saya akui Dave memang benar tetapi
saya masih tidak berani menikmati hidup saya
semasa menghadapi masalah. Kesudahannya
tetap sama sepanjang tahun : setiap kali kami

menghadapi masalah, Dave akan berdoa dan
tetap di dalam damai sejahtera, dan saya pula
akan berdoa dan berasa bimbang. Saya
membuatkan diri saya berdukacita.

Saya sangat mengucap syukur kerana
akhirnya saya sedar bahawa sikap saya tidak
menghasilkan apa-apa pun. Saya membuatkan
diri saya berdukacita dan mungkin hanya
memanjangkan masa bagi Tuhan untuk
memberikan jawapan. Kini saya menikmati
damai sejahtera di tengah angin ribut (Markus
4:37-40).

Kata Yesus, "Di dunia kamu akan
menderita, tetapi tabahkanlah hati kamu,
kerana Aku sudah mengalahkan dunia!"
(Yohanes 16:33b). Alkitab juga mengatakan
cubaan pasti datang tetapi kita tidak
akan didesak untuk dicubai (Lukas 8:13; 1
Kor.10:3; Yakobus 1:12). Cabaran dan
penyelesaian sentiasa wujud di dalam hidup,
dan melalui Yesus Kristus kita dapat
menyelesaikannya (Rom.8:37).

Kita bukannya bekas pemenang tetapi
kita adalah adalah pemenang. Kamu tidak
akan tiba ke suatu kedudukan yang mana

cabaran-cabarannya adalah sama seperti yang
sudah-sudah, namun kamu tetap boleh
mendapatkan keyakinan untuk terus menang
di dalam Kristus.

Kamu akan mencapai kedudukan seperti
yang dikatakan Paulus di dalam Filipi 4:11,12
- dia berkata dia belajar berpuas hati (tenang)
sama ada ketika dia berkurangan ataupun
berkelimpahan. Hidup kamu akan terus-
menerus tertekan jika kamu tidak
mengamalkannya. Ingat, jika iblis boleh
menggunakan keadaan untuk menguasaimu,
kamu akan terus berada di bawah telunjuknya.
Kamu boleh bergerak bebas apabila
kamu berada dalam keadaan damai.

Jangan Risau Akan
Hari Esok

Satu-satunya cara yang dapat
menghilangkan damai sejahtera ialah berasa
khuatir akan hari esok. Matius 6:34
mengatakan:

"Oleh itu, jangan khuatiri hari esok,
kerana ada cukup hal yang dikhuatirkan pada
hari esok. Cukuplah kesusahan hari ini, tidak
usah ditambah lagi."

Kebanyakan kita berupaya melalui hari
ini tanpa merisaukan hari esok. Tuhan akan
memberkatimu hari manakala berkat untuk
hari esok akan diberikan apabila hari esok
tiba. Manusia seringkali khuatir tentang
sesuatu yang tidak pernah berlaku. Berhati-
hati apabila perkataan "bagaimana kalau...?"
muncul dalam fikiranmu. Kamu akan diseret
ke dalam kekhuatiran. Sesetengah orang

berasa sangat khuatir sehingga kekhuatiran
itu menjadi ketakutan, dan biasanya perkara
yang ditakuti itu akan berlaku ke atas mereka.
Kita boleh menerima dari Tuhan melalui iman,
dan kita juga boleh menerima dari iblis melalui
ketakutan.

Jangan takut pada hari esok. Ketahuilah
bahawa Tuhan itu setia. Dia memegang hari
esok. Anugerah-Nya berupaya memenuhi
setiap keperluan. Jangan sia-siakan anugerah
hari ini untuk mengkhuatiri hari esok.
Sememangnya ia satu perkara yang
menghairankan dengan apa yang dapat kita
sempurnakan di dalam Kristus jika tidak perlu
risau akan hari esok.

Saya mempelajari hal ini semasa saya
mula-mula mengajar di sekolah Alkitab.
Seminggu sekali saya mengajar di gereja asal
saya. Saya mempunyai 4 orang anak dan telah
pun bekerja sepenuh masa apabila peluang
untuk mengajar Alkitab tiga kali seminggu
itu tiba. Mengajarkan Alkitab adalah kerinduan
saya selama ini.

Walau bagaimana pun, apabila mengajar
saya juga harus belajar dan membuat

persiapan. Kebanyakan kelas mendalami
pelajaran Alkitab dan ini memerlukan
persiapan mengajar yang lebih khususnya
dalam tahun pertama. Semua persiapan harus
dilakukan pada sebelah petang kerana saya
bekerja waktu siang. Saya tidak tahu
bagaimana saya dapat melakukannya, tetapi
saya merasakan Tuhan mahu saya
melakukannya.

Setelah berdoa dan berfikir banyak kali,
saya berserah kepada Tuhan untuk melakukan
hal yang mustahil ini. Perkara utama yang
Dia sering tekankan pada saya ialah: "Satu
demi satu, dan kamu akan dapat
melakukannya." Jika saya berfikir tentang
hari esok, dengan mudah saya menghadapi
kesukaran kerana saya tahu ia sangat mustahil.
Tuhan tidak memberikan anugerah-Nya
sehingga tiba masa saya memerlukannya.
Tahun kedua lebih mudah kerana saya
mempunyai semua pelajaran itu. Oleh itu,
saya tidak perlu membuat persiapan yang
banyak seperti dalam tahun pertama.

Selain daripada mengajarkan Firman-
Nya, Tuhan mempunyai dua sebab utama
mengapa Dia mahu saya menyelesaikan tugas



56 « Damai

ini. Sebab pertama ialah untuk mendapatkan
pengalaman mengenai kesempurnaan
anugerah-Nya dalam kehidupan sehari-hari.
Sebab lain ialah memberi pengalaman kepada
saya untuk mengajar dengan kerap. Kini saya
mengajar lebih kerap kerana saya dan Dave
berjalan jauh sambil mengajar dan
menjalankan persekutuan "Hidup di Dalam
Firman" setiap hari. Tuhan itu baik dan setiap
rencana-Nya adalah sempurna.

Keadaan lain yang menekan manusia
ialah penyesalan tentang hari-hari yang telah
dilalui. Kita semua melakukan kesilapan.
Malah orang-orang yang kamu fikir tidak
pernah melakukan kesilapan juga
melakukannya. Alkitab mengatakan kita harus
memikul tanggungjawab masing-masing
(Gal.6:5). Kita menyesali apa yang telah
terjadi. Perkara yang terjadi telah pun terjadi.

Saya telah mempelajari bahawa adalah
lebih baik meletakkan kepercayaan kepada
Tuhan untuk bekerja daripada berasa risau
kerana sesuatu yang telah saya lakukan yang
mana saya tidak lagi berupaya untuk berbuat
apa-apa mengenainya. Dia boleh
menghapuskan kesilapan kita.

Kadang-kala saya mengatakan sesuatu
yang saya harap saya tidak katakan. Daripada
saya khuatir sama ada saya telah melakukan
kesalahan terhadap seseorang atau tidak, saya
memohon kepada Tuhan supaya mereka tahu
bahawa saya berada di pihak yang benar. Saya
mempercayai-Nya untuk bekerja di dalam
hati mereka dan memberkati saya. Dengan
cara itu saya tidak perlu khuatir lagi apabila
berjumpa dengan mereka.

Kita sering terjerat untuk menyesali
banyak perkara. Dave dan saya sering makan
di luar kerana kami sangat sibuk. Kadang-
kadang kami makan di tempat yang
menghidangkan makanan yang tidak baik atau
memberikan perkhidmatan yang buruk. Kami
akan beredar dan kemudiannya menyesal
kerana mengunjungi tempat itu. Tuhan
menunjukkan kepada kami bahawa penyesalan
terhadap kesilapan memilih restoran juga
menggugat kedamaian kami.

Ingat, hentikan cubaan melakukan
sesuatu yang kamu tidak dapat lakukan demi
menikmati damai sejahtera. Apabila kamu
menetapkan satu tempat perniagaan dan
membayar bilmu, penyesalan tidak dapat

mengubah apa yang telah berlaku.

Sekarang kami mula belajar mengibah
situasi buruk seperti itu kebaikan yang
sebaliknya memberkati kami. Kami katakan,
"Fikirkan tentang orang lain yang akan pergi
ke sana dan kemudiannya tidak berpuas hati.
Kita sebenarnya beruntung! Kita sudah tahu
bahawa ia bukan tempat makan baik, dan kita
tidak akan membazirkan masa dan wang di
sana lagi."

Saya mempunyai satu tulisan berhias
di dinding yang berbunyi begini: Jika kamu cuba
hidup dalam masa lalu, kehidupan kamu akan
menjadi lebih sukar. Yesus tidak mengatakan
bahawa Dia seorang yang agung pada masa
dahulu. Jika kamu cuba hidup dalam masa
akan datang, kehidupan kamu akan menjadi
lebih sukar. Yesus juga tidak mengatakan
bahawa Dia seorang yang agung pada masa
yang akan datang. Jika kamu melalui hari-
hari yang mendatang, kehidupanmu akan
berhasil. Yesus mengatakan, "Aku sudah ada!"
(Yohanes 8:58). Dia selalu bersamamu dalam
apa jua situasi. Percayalah kepada-Nya untuk
anugerah yang cukup pada hari ini.

Doa Membawa Damai
Sejahtera

Filipi 4:6 mengatakan:

"Janganlah khuatir akan apa pun. Dalam
segala hal, berdoalah dan mintalah kepada
Tuhan apa yang kamu perlukan. Apabila berdoa
kepada Tuhan, hendaklah kamu selalu
mengucap syukur."

"Damai sejahtera daripada Tuhan yang
tidak mungkin difahami oleh manusia, akan
menjaga hati dan fikiran kamu, kerana kamu
sudah bersatu dengan Kristus Yesus."

Damai sejahtera yang melampaui segala
pengertian ialah satu pengalaman yang hebat,
iaitu kamu masih memiliki rasa damai yang
tidak dapat diungkapkan walaupun dalam
keadaan tertekan. Dunia laparkan damai
sejahtera ini. Kamu tidak dapat membelinya
kerana ia bukan untuk dijual. la adalah

anugerah percuma dari Yesus, dan akan
menjadi milikmu setelah kamu menerima-
Nya sebagai Tuhan dan Juruselamatmu serta
mentaati hukum-hukum-Nya.

Doa yang bersungguh-sungguh ialah doa
yang berkuasa dan dapat mengalihkan
bebanmu kepada Yesus. 1 Petrus 5:7
mengatakan,

"Serahkanlah segala kekhuatiran kamu
kepada Tuhan, kerana Dia mengambil berat
tentang kamu."

Ini satu keistimewaan! Ramai orang
Kristian tidak pernah memanfaatkannya
walaupun ia adalah milik mereka.

Adakah kamu menikmati damai
sejahtera apabila menyerahkan segala
kekhuatiranmu kepada-Nya? Lakukannya
melalui doa. Serahkan masalahmu dengan
segera di dalam kasih-Nya apabila Roh Kudus
membuatkan kamu sedar bahawa kamu sedang
khuatir atau hilang damai sejahteramu.

Iblis mahu kamu berasa bimbang.
I Petrus 5:9 mengatakan "menentang" iblis

"dalam permulaan serangannya". Jangan
tunggu sehingga dia berpeluang
mengerjakanmu untuk beberapa tahun.
Semakin lama kamu menunggu untuk
menentang, iblis semakin kuat
menggenggammu sehingga kamu sukar
membebaskan diri darinya. Apabila kamu
sedar kamu sedang mengkhuatiri sesuatu,
hentikan rasa kekhuatiran itu. Serahkannya
kepada Tuhan. Ubahlah cara pemikiranmu.

Ketika saya mula-mula belajar
"menyerahkan kekhuatiran saya", saya tahu
cara pemikiran saya salah. Sehari suntuk saya
merasakan kekecewaan terhadap apa yang
telah berlaku. Saya katakan pada Tuhan,
"Bagaimana mungkin seseorang itu tidak
memikirkan sesuatu?" Jangan fikirkan masalah
itu jika kamu tidak mahu berasa khuatir. Jika
kamu mahu memikirkannya untuk mencari
penyelesaian, berfikirlah secara positif. Kamu
boleh menjadi seorang yang realistik terhadap
masalah itu.

Saya masih ingat dengan jelas jawapan
Yesus ketika saya bertanya,"Bagaimana
supaya saya tidak memikirkan masalah ini?"
Kata-Nya,"la sangat mudah, Joyce.

Fikirkanlah hal lain." Lihatlah, kamu tidak
akan memikirkan masalah itu jika kamu
memikirkan hal lain.

Filipi 4:6 mengatakan jangan khuatir
melainkan berdoa. Ayat 7 menjanjikan damai
sejahtera yang melampaui segala akal jika
kamu melakukan ayat 6. Ayat 8 mengatakan:

"Akhirnya, saudara-saudaraku,
hendaklah kamu menumpukan fikiran hanya
kepada perkara-perkara yang baik dan yang
patut dipuji, iaitu perkara yang benar, yang
mulia, yang adil, yang murni, yang elok dan
yang terhormat."

Saya berdoa supaya Tuhan memberikan
anugerah-Nya kepadamu, iaitu kuasa Roh
Kudus supaya kamu dapat mempraktikkan
dasar-dasar ini di dalam kehidupanmu, dan
kamu dapat menikmati damai sejahtera hidup.
Saya juga berdoa supaya Bapa memberikan
tempat dan perlindungan kepadamu dan
memakaimu untuk kemuliaan-Nya



Mengalami
Hidup Baru

Sekiranya kamu belum pernah
mengundang Yesus menjadi Tuhan dan
Juruselamatmu, lakukannya sekarang juga.
Kamu boleh berdoa dengan doa ini, dan jika
dilakukan dengan sungguh-sungguh, kamu
akan mengalami hidup baru di dalam Kristus.

Tuhan Bapa, saya percaya Yesus Kristus
ialah Anak-Mu, Juruselamat dunia. Saya
percaya Dia telah mati di kayu salib untuk
saya, dan Dia menanggung semua dosa saya.
Dia telah membayar harga dosa saya dan
mengambil-alih hukuman yang sepatutnya
saya tanggung. Saya percaya Yesus telah
bangkit dari kematian dan kini duduk di
sebelah kanan-Mu. Saya memerlukan Kau,
Yesus. Ampuni dosa-dosa saya, selamatkan
saya dan tinggallah di dalam saya. Saya mahu
dilahirkan kembali.

Sekarang percayalah bahawa Yesus
tinggal di dalam hatimu. Kamu telah diampuni,
dibenarkan, dan kamu akan ke syurga.

Carilah sebuah gereja yang mengajarkan
Firman Tuhan dan mulalah bertumbuh di
dalam Kristus. Pengetahuan tentang Firman
Tuhan akan mengubah hidupmu. Yohanes
8:31-32 mengatakan, "Jika kamu taat kepada
ajaran-Ku, kamu benar-benar pengikut-Ku.
Kamu akan mengenal Tuhan. Oleh itu kamu
akan dibebaskan." Saya menasihati kamu
supaya berpegang pada Firman Tuhan,
menanamkannya di dalam hatimu. Seperti
yang terdapat di dalam 2 Kor. 3:18, jika kamu
memerhatikan Firman-Nya, kamu akan diubah
menjadi seperti Dia.

Tulis dan maklumkan kepada saya
bahawa kamu telah menerima Yesus, dan
mintalah senaskhah buku kecil yang diberikan
secara percuma tentang bagaimana memulakan
hidup baru di dalam Kristus.

Dengan kasih,
Joyce



Perihal Penulis

Joyce Meyer telah mengajar Firman
Tuhan sejak 1976 dan melayani sepenuh masa
sejak 1980. Sebagai salah seorang pastor di
Life Christian Centre, St. Louis, Missouri,
dia membangun dan mengorganisasi serta
mengajar dalam persekutuan 'Kehidupan Di
Dalam Firman' setiap minggu. Selepas lebih
daripada lima tahun, Tuhan telah membuka
jalan baginya untuk membuka pelayanan baru
yang dikenali sebagai "Life In The Word. Inc."

Program "Life In The Word" menerusi
radio dan television disiarkan ke seluruh
Amerika dan dunia. Pita-pita yang
digunakannya untuk mengajar mendapat
sambutan yang baik di peringkat antarabangsa.
Dia banyak mengembara untuk memimpin
seminar-seminar Life In The Word.

Joyce dan suaminya, Dave, pengurus
perniagaan di Life In The Word telah
berkahwin lebih daripada 32 tahun dan
mempunyai empat orang anak. Kesemua anak
mereka telah berkahwin dan melayani
bersama-sama Dave dan Joyce, beserta dengan



pasangan mereka. Joyce dan Dave tinggal di
Fenton, Missouri, tidak jauh dari St. Louis.

Joyce percaya panggilan dalam
hidupnya ialah untuk menguatkan orang-orang
yang percaya kepada Firman Tuhan. Katanya,
"Yesus telah mati untuk membebaskan
tawanan, dan banyak lagi orang Kristian yang
memiliki sedikit atau tidak ada kemenangan
di dalam kehidupan seharian mereka." Dia
mendapati dirinya berada dalam keadaan yang
sama bertahun-tahun yang lalu dan telah
menemui kebebasan untuk hidup di dalam
kemenangan dengan melakukan Firman
Tuhan. Joyce telah diperlengkapkan untuk
membebaskan tawanan dan mengubah
kehinaan kepada keindahan.

Joyce pernah mengajar tentang
penyembuhan emosi dan seumpamanya dalam
setiap perjumpaan di seluruh negara, dan telah
membantu ramai orang. Dia telah merakam
lebih daripada 180 album kaset audio dan
merupakan penulis kepada 33 buku untuk
membantu Tubuh Kristus dalam pelbagai
topik.

Masa pengajaran "Pekej Penyembuhan



Emosi"” mengambil masa lebih daripada 23
jam. Album yang termasuk dalam pekej ini
ialah: "Keyakinan"; "Keindahan Abu"
(termasuk sukatan); "Mengurus Emosi Anda";
"Kepahitan, Kemarahan, dan Tidak
Dimaafkan"; "Akar Kepada Penolakan"; dan
90 minit ayat-ayat Firman Tuhan / kaset musik
bertajuk "Menyembuhkan Hati Yang Kecewa".

"Pekej Minda" Joyce meliputi 5 siri
kaset audio yang berbeza termasuk:
"Penguatan Mental dan Penetapan Minda";
"Mentaliti Yang Tidak Terurus"; "Pemikiran
Secara Daging"; "Pemikiran Yang Tidak Tentu
dan Sentiasa Hairan"; "Minda, Mulut,
Kecenderungan dan Tingkah Laku". Pekej itu
juga mengandungi sebuah buku bertajuk
<Medan Peperangan Minda> yang mempunyai
288 muka surat. Dalam subjek kasih, dia
mempunyai 2 siri kaset yang bertajuk,"Kasih
lalah..." dan "Kasih:Dasar Kuasa".

Hubungi pejabat Joyce Meyer untuk
sumber katalog dan maklumat selanjutnya
tentang bagaimana mendapatkan kaset-kaset
yang kamu perlukan untuk kesembuhan
scpenuhnya dalam hidup kamu.



Untuk menghubungi penulis, tulis kepada:

Joyce Meyer
Life In The Word, Inc.
P.0.Box 655
Fenton, Missouri 63026
atau telefon:
(314)349-0303

Alamat Internet:
http://www jmministries.org

Sila sertakan kesaksian kamu
atau berkat yang kamu perolehi dari
buku ini. Permohonan doa kamu
Jjuga dialu-alukan.

Untuk menghubungi penulis di Canada,
tulis kepada:
Joyce Meyer Ministries Canada,Inc.
P.O.Box 2995 .
London,ON N6A 4H9

Di Australia, tulis kepada:
Joyce Meyer Ministries Australia .
Locked Bag 77
Mansfield Delivery Centre.
Queensland 4122
atau telefon:

(07) 3349 1200



Buku-Buku Joyce Meyer

Makan dan Kekal Sihat
Pahlawan-Pahlawan Yang Letih
Orang-Orang Kudus Yang Lemah
Hidup Di Dalam Firman Setiap Hari
Hidup Dalam Renungan Firman Tuhan

Tidak Khuatir - Langkah Meletakkan Perhatianmu
dan Beristirahat di Dalam Tuhan

Siri Bantu Saya!
Aku Tertekan! Aku Terancam!
Aku Lemah! Aku Terdesak!
Aku Bimbang! Aku Takut!
Jangan Takut - Mengatasi Roh Ketakutan
Dengan Kuasa Luar Biasa Daripada Tuhan

Kuasai Emosi dan Jangan Biarkan Emosi
Menguasaimu

Hidup Di Dalam Firman
Menyembuhkan Hati Yang Terluka
"dku dan Mulut Celuparku!"
Bersedia Untuk Berjaya
Lakukannya! Takut
Nantikan Gerakan Tuhan di Dalam Hidup
Kamu...Secara Tiba-Tiba



Nikmati di Mana Sahaja Kamu Berada, Ke Mana
Sahaja Kamu Pergi

Keputusan Paling Penting Yang Akan Kamu
Lakukan

Bila, Tuhan? Bila?
Mengapa, Tuhan? Mengapa?
Firman, Nama dan Darah
Medan Peperangan Minda
Katakan Aku Mengasihi Mereka
Damai
Akar Kepada Penolakan
Keindahan Abu
Kalau Bukan Kerana Anugerah Tuhan

Oleh Dave Meyer:
Kehidupan Yang Berharga

Boleh didapati di kedai buku yang
berhampiran.

Harrison House
Tulsa, Oklahoma 74153



Visi Harrison House

Menyatakan kebenaran dan
kuasa Injil Kristus
dengan cemerlang;

Mencabar orang-orang Kristian untuk
Hidup di dalam kemenangan,
Bertumbuh dalam rohanti,
Mengetahui Tuhan secara peribadi.



BERIKANLAH SEGALA MASAALAH-
MASAALAH MU KEPADA TUHAN.....

DAN IA AKAN BERI KEPADA MU
KESEJAHTERAAN DAN KEGEMBIRAAN
HATI!

Adakah engkau sedang cuba-mencubai dapati sesuatu yang
tidak kemungkinan terjadi? Adakah engkau sedang bertungkus-
lumus supaya mengubah orang-orang disekelilingan mu? Adakah
engkau bersedihan kerana engkau tidak di tahap sebagaimana
yang engkau inginkan dalam kerohanian mu? Adakah engkau
sedang menghilangkan kesejahteraan mu? Sekiranya engkau
tiada kesejohteraan, engkau tidok akan dapat menikmati
kehidupan. Sekarang, Joyce Meyer bolih menunjukkan kepada
mu bagaimana mencapai kehandalan di dalam kehidupan hari-
seharian mu.... dan selaginya juga engkau dapat mencari
kesejahteraan walau pun di dalam ribut kejiwaan. la akan
mengajar engkau bagaimana:

+ Menantikan Tuhan dan masaNYA yang sempurna

+ Mengatasi “pencuri kesejahteraan” yang serang mu supaya
buat engkau marah

+ Mencari kuasa dengan “attitude” yang tenang dan penuh
kepercayaan

» Tumpulkan perhatian kepada rahmat hari ini dan bukan
kerisauan hari esok

+ Kesejahteraan Tuhan adalah melebehi segala kefahaman.
lalah hadian percumaNYA untuk mu. Adakah engkau sedia
untuk terima nya itu?

